Dechrau cerdd o hanes y meddwon ar fesur a elwir Dydd Llun y Bore.

1.

Doed pob oferddyn yn un efo a nyni, mewn difri’ gwrandewch,

Pob difyr, pob diofal naws anial, nesewch

I glywed yn glau y pynciau crefyddol, sain haeddol, sy’n hen,

Yn dafarn, le difyr, fe glywir yn glên;


Mae bagad a’i harfer o dynnu at y gosber

Gan ddangos i lawer fod mwynder i’w mysg,

Er hyn heb fawr ddeunydd o gyfreth yr Arglwydd

Yn llygru gwir grefydd, mae gwaradwydd fel gwrysg

A chyfreth anghyfion—gwae’r dynion a’i dysg!

On’d hir fydd y weddi a syched yn codi

A’r geiniog yn llosgi—gresyni ydyw sôn—

Heb gofio’r unionfarn, er dur nac er haearn?

Am gwrw coch cadarn i’r dafarn y dôn’

Drwy Ddinbych, trwy Arfon, trwy Feirion, trwy Fôn.

2.

Eistedd gerbron, da gwyddon, a gweiddi am lenwi’r fuwch lwyd

A gwraig y tŷ yn llawen, mor gymen, a gŵyd;

O’u blaene rhoi stol a n(l iddyn’ gwrw, rhyw lanw rhy lon,

Pibelle a thobaco yn gryno ac yn gron;

Ond un o’r gwŷr hawddgar (i i gofio rhyw sgweiar

Gan yfed full bumpar, yn glyfar ei glod,

A gŵr y tŷ beunydd yn dweud y mawr gelwydd,

Nid oes un dyn ufudd un ’fennydd i fod,
Ond meddwi a wna’n ffiedd yn niwedd y nod;

Ac eraill o’i ddeutu wrth hir lygadrythu

Oni chodan’ (i i chwydu i fyny yn ddi-fost:

Rhai ar eu tine yn bwrw’n abere

Ac eraill yn diodde’ a’u penne wrth y post

A’r wraig hithe o’r neilltu yn gyrru mwy o gost.

3

Ac yno yn y man rhai guran’ am gwrw, rhai yn bwrw i’r hen bot

A gwraig y tŷ yn dondio ac yn swnio “Gwnewch siot”;

Ysbïo ar ei thin am fontin ’r hen fantell, mawr ddichell a ddwg,

Bydd hon yn un oue ac yn droee ( phob drwg;

Dweud, “Lluniwch hi i ddechre yn hanner corone,

Rwy’n rhoddi’r pibelle heb ame drwy bwyll”;

Ac yno’r holl fyddin a dyngan’ yn llinyn,

“Mae yn rhywle o’th benelin i d’ewin ryw dwyll,

Ti luniest anwiredd mor rhyfedd (’r wyll”;

Daw’r gŵr ynte i fyny o waelod ei wely

Gan weiddi, gan dyngu, gan balu (’i hen big,

“Cychwynnwch oddi yma rhag imi eich difetha,

Arnoch ni adawa’ yn gyfa’ fawr gig,

Cewch dalu am eich cwrw, rwy’n arw yn fy nig”.

4.

Treio gwneud siot a’r pot gwedi darfod, mawr syndod mor sâl,

A’r wraig ni r(i iddyn’ un defnyn heb dâl;

Rhai’n tynnu swllt crwn, “Mae hwn yn llawn ddigon trwy’r tirion fyd hwn”,

A’r llall yn sâl arw yn galw am y gwn;

Un arall mor enwog yn feddw gynddeiriog,

Cynigie chwe cheiniog yn gefnog o’i go’;

Medd pawb, “On’d oedd ffiedd it fwrw yn dy berfedd?”

A gwraig y tŷ yn cyrredd tua llechwedd y llo

Ac ynte ymron mygu heb allu dweud “Bo”;

Rhoi rhywfaint i ddechre i’r wraig am ei ddryge

A dweud na wnaen ’nhwythe’r fath droee byth draw;

Talu iddi yn ddiddig, rhai lawer, rhai ’chydig,

A hithe yn bur ffyrnig a llithrig ei llaw,

Roedd rhai yn ysgorio a deunyddio dau naw.

5.

Rhai dalodd yn glir, caen’ fir, fe gaen’ ferw, caen’ gwrw yn ddi-goeg,

Wrth y lleill roedd hi yn myned cyn sured ( soeg;

Caen’ beint ar y siot, caen’ bot ac ail gyfri’, cael goleuni yn wŷr gl(n,

Cael bwyd a’u croesawu a’u tynnu at y tân;

Ond un o’r gwŷr milen a sgors ar ei gefen

A gydie yn y fflagen, (i’n benben yn bac,

A rhai o’r gwŷr gonest a ddwede yn y gloddest,

“Rhown iddo drwy orchest ei frecwest yn frac”,

A gwraig y tŷ yn gweiddi “Hwi, Iemi, hai, Iac”;

Ond un a gonsidre, “Mae’n ddydd Llun y bore”,

Fe gerddodd pawb adre’ a’u gyddfe yn un gwaed,

Rhai oedd yn syrthio i ffosydd a phiso

A’r lleill yn pendwmpio ac yn treinglo oddiar eu traed,
Ac un dan fôn derwen yn gelen a gaed.

6.

Rhai adre’ pan aen’ yn blaen gwedi blino ac yn rhuo mewn rhwyd

A’r gwragedd mewn eisie y bore heb ddim bwyd;

Nhw ddweden’, “Dowch, dowch, O! rhowch inni arian da wiwlan di-wawd

I gerdded ar gyfer drwy flinder am flawd”;

Eu chwilio nhw o’u cyrre, tynnu at eu tine,

Roedd pawb a’u pocede, mawr wynie, mor wag,

A’r gwragedd, ysyweth, yn hirion eu hareth,

Fe wnaethon’ ar unweth oer bregeth i’r brag

A’r ostres i’w calyn—y tennyn a’i tag!

Y gwŷr oedd yn cwyno heb un dyn i dendio,

Bydd syched yn blino rhai a feddwo ar hin fwll;

Nid allen’ mo’r gorwedd gan rincian y gwragedd

Er bod yn bur glafedd a’u perfedd fel pwll,

Roedd pawb am ei fywyd yn dihengyd i’w dwll.

Hanes y meddwon; yr hyn a wnaeth y Bardd sychedig. Iw ganu ar, Ddydd Llun y Boreu.

1.

Doed pôb ofer ddŷn yn un efo a nyni, mewn difri gwrandewch,

Pôb difir, pôb diofal, naws annial, neshewch,

I glywed yn glau y pyngciau cresynol sain haeddol sy’n hên,

Yn ’dafarn, le difir, fe glywir yn glên;


Mae bagad a’u harfer o dynnu at y gosper,

Gan ddangos i lawer fôd mwynder iw mysg;

Er hyn heb fawr ddeunydd o gyfraith yr Arglwydd,

Yn llygru gwîr grefydd mae gwradwydd fel gwrysg,

A chyfraith anghyfion gwae’r dynion ai dysg:

Ond hîr fydd y weddi a syched yn codi,

Ar geiniog yn llosgi gresynni ydiw sôn;

Heb gofio r union farn, er dûr nag er hauarn,

Am gwrw côch cadarn i’r dafarn y dôn,

Trwy Ddimbych, trwy Arfon, trwy Feirion, trwy Fon.

2.

Eistedd ger bron da gwyddon a gweiddi am lenwi’r Fuwch lwyd,

A gwraig y tŷ’n llawen mor gymmen a gwyd,

O’u blaene rhoi stôl, a nôl iddynt gwrw rhyw lanw rhu lonn,

Pibellau a Thobacco, yn grynno ag yn gronn;

Ond un o’r gwŷr howddgar a i gofio rhyw Sgwiar,

Gan yfed ffyl bympar yn glyfar i glôd,

A gŵr y ty beunydd yn dweud y mawr gelwydd,

Nid oes un dŷn ufudd un fennydd i fôd,

Ond meddwi wna’n ffiedd yn niwedd y nôd:

Ag eraill o’i ddeutu, wrth hîr lygad-rythu,

Oni chodan âi i chwdu i fynu yn ddi fost;

Rhai ar eu tinau yn bwrw’n aberau,

Ag eraill yn dioddau a’u pennau wrth y post,

Ar wraig hithe o’r nailldy yn gyrru mwy o gost.

3.

Ag yno yn y mann rhai guran am gwrw, rhai’n bwrw i’r hên bott,

A gwraig y ty’n dondio ag yn swnnio, gwnewch siott,

Yspio ar i thin am fontin’r hên fantell mawr ddichell a ddŵg,

Bydd hon yn un oye ac yn droye a phôb drŵg;

Dweud, lluniwch hi i ddechre yn hanner corone,

Rwi’n rhoddi’r Pibelle, heb amme drwy bwyll;

Ag yno’r holl fyddin a dyngan yn llinin,

Mae’n rhywle o’th bynelin i d’ewin ryw dwyll:

Ti luniaist anwiredd mor ryfedd ar wyll;

Daw’r gŵr ynte i fynu o waelod i welu,

Gan weiddi, gan dyngu, gan balu a’i hên bîg;

Cochwnnwch oddiyma rhag imi’ch difetha

Arnoch ni adawa yn gyfa fawr gîg,

Cewch dalu am i’ch cwrw yr wi’n arw yn fy nîg.

4.

Treio gwneud siot, a’r pot gwedi darfod mawr syndod mor sâl,

Ar wraig ni roe iddyn un defnyn heb dâl,

Rhai’n tynnu swllt crwn mae hwn yn llawn ddigon trwy’r tirion fŷd hwn;

A’r llall yn sâl arw yn galw am y gwn;

Un arall mor enwog yn feddw gynddeiriog,

Cynnhygie chwe cheiniog yn gefnog o’i go,

Medd pawb ond oedd ffiedd it’ fwrw yn dy berfedd,

A gwraig y tŷ’n cyrredd ty a llechwedd y llo,

Ag ynte ymron mygu heb all ddweud, Bo;

Rhoi rhyw faint i ddechre i’r wraig am i dryge,

A dweud na wnaen nhwthe y fath droye byth draw,

Talu iddi’n ddiddig, rhai lawer, rhai ’chydig,

A hithe’n bûr ffyrnig a llithrig i llaw,

’R oedd rhai yn ysgorio a deunyddio dau naw.

5.

Rhai dalodd yn glîr, caen fir, fe gaen ferw, caen gwrw yn ddi goeg,

Wrth y lleill ’r oedd hi’n myned cyn sured a soeg,

Caen beint ar y siott, caen bott ag ail gyfri, cael goleuni’n wŷr glân,

Cael bwyd a’u croeshawu, a’u tynnu at y tân;

Ond un or gwŷr milen a sgôrs ar i gefen,

A gydie yn y fflagen ae’n benben yn bacc,

A rhai o’r gwŷr gonest a ddweude’n y gloddest

Rhown iddo trwy orchest i frecwest yn fracc;

A gwraig y tŷ’n gweiddi, Hwy Jemmi, hwi Jacc,

Ond un a gonsidre, mae’n ddydd Llun y bore,

Fo gerddodd pawb adre ai gyddfe’n un gwaed,

Rhai oedd yn syrthio i ffosydd a phiso,

A’r lleill yn pentwmpio ag yn treiglo oddiar i traed,

Un tan fôn derwen yn gelen a gaed

6.

Rhai adre pan aen, yn blaen gwedi blino, yn rhuo mewn rhwyd,

A’r gwragedd mewn eisie y bore heb ddim bwyd,

Nhw ddweuden, dowch, dowch, o rhowch ini arian da wiwlan di wawd,

I gerdded ar gyfer trwy flinder am flawd;

I chwilio nhw oi cyrre, tynnu at i tine,

’Roedd pawb a’u poccede mawr wine mo’r wâg,

A’r gwragedd o soweth yn hirion i hareth,

Fe wnaethon ar unweth oer bregeth i’r brâg,

A’r ostres iw calyn, y tenyn ai tâg:

Y gwyr oedd yn cwyno, heb undyn i dendio,

Bydd syched yn blino rhai feddwo ar hin fwll,

Nid allen mor gorwedd gan ringcian y gwragedd,

Er bod yn bûr glafedd au perfedd fel pwll,

’Roedd pawb am i fywyd yn diengyd iw dwll.

Hugh Jones, Llangwm, a’i cant

Y testun

Argraffwyd yng Nghaer gan Thomas Huxley (fl. 1765–88) tros William Roberts. Gwelir y dyddiad 1769 mewn print ar yr wynebddalen. 

